
ᒥᓂᔅᑕᐅᑉ ᐅᖃᐅᓯᖏᑦ










ᓈᓴᐅᑖ ________


ᐅᓪᓗᖓ ________


ᐄᕙ ᐋᕆᐊᒃ


ᓯᕗᓕᖅᑎ 


ᐅᑭᐅᖅᑕᖅᑐᒥ ᓴᐳᔾᔨᓯᒪᓂᖅ

ᐅᖃᖅᑎᑦᑎᔩ, ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᑦ ᓄᕕᐱᕆᒥ ᓯᕗᓕᖅᑏᑦ ᑲᑎᒪᑎᓪᓗᒋᑦ ᐃᓱᒪᒋᔭᖃᕋᒪ ᐅᑭᐅᖅᑕᖅᑐᒥ ᑲᓇᑕ ᓇᒻᒥᓂᖃᕐᓂᕋᕐᓂᖓᓂᒃ ᐃᓚᒋᔭᐅᒻᒪᑦ ᐱᖓᓱᓗᐊᓄᑦ ᐊᑦᓱᕈᕈᑎᒋᓪᓚᕆᒋᐊᖃᕐᓂᐊᑕᑦᑎᓐᓄᑦ ᐊᕐᕌᒎᓂᐊᖅᑐᓂᒃ ᖁᓕᓂᒃ. ᑕᐃᑦᓱᒪᓂ, ᐱᓕᕆᓂᐊᕐᓂᕋᓚᐅᕋᒪ ᓯᕗᓕᖅᑎᐅᒍᒪᓪᓗᖓ ᓄᓇᕗᒻᒥ ᓇᓗᓇᐃᖅᓯᓂᕐᒧᓪᓗ ᐃᓄᐃᑦ ᐱᓕᕆᔨᐅᓂᖏᓐᓂᒃ ᓴᐳᔾᔨᔨᐅᓂᕐᒧᑦ ᐅᑭᐅᖅᑕᖅᑐᒥᒃ.


ᑐᕌᒐᖃᖅᑐᒍᑦ ᐃᓄᖁᑎᖏᓐᓂᒃ ᑕᒫᓂ ᓄᓇᖃᖅᑐᓂᒃ ᐅᑭᐅᖅᑕᖅᑐᒥ ᓄᓇᓕᑦᑎᓂᓪᓗ.


ᓂᐅᕐᕈᓚᐅᕐᓂᖓ ᒥᐊᓕᒐᐃᑦ ᓄᓇᖓᓐᓂ ᐊᖏᔪᖅᑳᖅ ᐅᐹᒪ ᑲᓇᑕᒧᑦ ᑕᖅᑭᐅᓚᐅᖅᑐᒥ ᐱᕕᔾᔪᐊᖑᓪᓗᓂ ᓇᓗᓇᐃᖅᓯᒍᑎᐅᓚᐅᖅᑐᖅ ᒐᕙᒪᒋᔭᖏᑦ ᐃᓕᓴᖅᓯᓯᒪᓂᖏᓐᓂᒃ ᑲᓇᑕ ᐱᖃᓐᓇᕆᓂᐊᕐᖓᒍ ᐃᓕᒌᓐᓂᖏᓐᓂᓪᓗ ᒥᐊᓕᒐᐃᑦ ᓄᓇᖓᓐᓄᑦ. ᓄᓇᕗᒻᒧᑦ ᑲᓇᑕᒧᓪᓗ, ᓱᓕᔪᖅᓴᖅᑐᖓᓕ ᑐᓴᐅᒪᔭᐅᓕᒃᑲᓐᓂᓚᐅᕐᓂᖓᓂᒃ ᐃᓱᒫᓘᑕᐅᕙᑦᑐᖅ ᐅᑭᐅᖅᑕᖅᑑᑉ ᐃᒪᕕᖓᒍᑦ ᓱᓪᓗᑯᑖᒃ.


ᓄᓇᕗᒻᒥᐅᑦ ᐃᑲᔪᖅᓱᐃᔪᑦ ᑲᓇᑕᐅᑉ ᓇᓗᓇᐃᖅᓯᓯᒪᓂᖓᓂᒃ ᖃᓄᐃᓕᖓᒍᑕᐅᓂᖓᓄᑦ ᐅᑭᐅᖅᑕᖅᑑᑉ ᐃᒪᕕᖓᒍᑦ ᓱᓪᓗᑯᑖᖓᒍᑦ ᐱᓗᐊᙳᐊᖃᑕᐅᓂᖓᓂᒃ ᓇᓗᓇᐃᖅᓯᓯᒪᓂᑦᑎᓐᓄᑦ ᑲᓇᑕ ᓇᒻᒥᓂᖃᖅᑎᐅᓂᖓᓂᒃ ᓴᐳᔾᔨᔨᐅᓂᖓᓂᓪᓗ ᐅᑭᐅᖅᑕᖅᑐᒥᒃ.


ᐃᓄᐃᑦ ᐊᑐᖃᑦᑕᕐᓂᖏᑦ ᓇᔪᒐᖃᕐᓂᖏᓪᓗ ᐃᒪᖏᓐᓂ, ᓯᑯᖏᓐᓂ ᓯᔾᔭᖅᐸᓯᖏᓐᓂᓗ ᓱᓪᓗᑯᑖᑉ ᐊᕐᕌᒍᕋᓴᕐᔪᐊᓂᒃ ᓱᓕ ᑲᔪᓯᒍᑕᐅᒻᒪᑦ ᑐᙵᕕᒋᔭᐅᓪᓗᓂ ᑲᓇᑕᐅᑉ ᓇᒻᒥᓂᖃᕐᓂᕋᕐᓯᒪᓂᖏᓐᓄᑦ ᑖᒃᑯᓇᓂ ᐃᒪᕕᖏᓐᓂ.


ᑲᓇᑕᐅᑉ ᓇᒻᒥᓂᖃᕐᓂᕋᕐᓂᖓᓂᒃ ᐱᒻᒪᕆᐅᓂᖅᓴᖅ, ᐃᓱᒫᓘᑕᐅᓂᖓ ᒥᐊᓕᒐᐃᑦ ᓄᓇᖓᓐᓂᒥᐅᓄᑦ ᐊᓯᖏᓐᓄᓪᓗ ᓄᓇᓕᕐᔪᐊᓄᑦ ᐃᒪᖏᑦ ᐅᑭᐅᖅᑕᖅᑑᑉ ᐃᒪᕕᖓᑕ ᓱᓪᓗᑯᑖᖓᓂ ᓇᓗᓇᐃᖅᑕᐅᓯᒪᒻᒪᖔᑕ ᓄᓇᕐᔪᐊᒥ ᐊᖅᑯᓵᕐᕕᐅᓂᖓᓂᒃ ᐅᕝᕙᓘᓐᓃᑦ ᑲᓇᑕᐅᑉ ᐃᓗᐊᓂ ᐃᒪᖁᑎᐅᒻᒪᖔᑕ.


ᓄᓇᕗᒻᒥ ᐃᓱᒫᓘᑎᖃᖅᑐᒍᑦ ᐱᖁᔭᖅᑎᒍᑦ ᐱᓕᕆᐊᑦᓴᖃᖅᑎᐅᓂᑦᑎᓐᓂᒃ - ᓄᓇᕗᒻᒥ ᐃᒪᖁᑎᖏᓐᓂ, ᓯᑯᖏᓐᓂ ᐃᒪᕕᐅᓪᓗ ᐃᖅᑲᖓᓂ, ᓯᔾᔭᖅᐸᓯᖁᑎᑦᑎᓐᓂ -- ᐅᑭᐅᖅᑕᖅᑑᑉ ᐃᒪᕕᖓᓂ ᓱᓪᓗᑯᑖᒃ ᓄᓇᕐᔪᐊᒥ ᐊᖅᑯᓵᕐᕕᐅᓂᖓ ᐃᓕᓴᕆᔭᐅᓐᓂᖅᑲᑦ ᐱᖁᔭᖅᑎᒍᑦ ᐊᐅᓚᑕᐅᙱᓪᓗᑎᒃ ᐱᔪᓐᓇᐅᑎᖃᕈᓐᓇᖅᑐᑦ ᐊᖅᑯᓵᕈᓐᓇᓂᕐᒧᑦ ᑲᓇᑕᐅᑉ ᐃᒪᖁᑎᖏᒍᑦ. ᑖᒃᑯᓇᓂ ᐃᒪᖏᓐᓂ ᐱᒻᒪᕆᐅᓂᖃᕐᖓᑕ ᐃᓄᐃᑦ ᐃᓕᖅᑯᓯᑐᖃᕐᒥᒍᑦ ᐊᖅᑯᑎᒋᖃᑦᑕᖅᓯᒪᒻᒪᒋᑦ ᐊᖑᓇᓱᕝᕕᒋᕙᑦᑐᓂᖏᑦ - ᓄᓇᕗᒻᒥᐅᓪᓗ ᓱᓕ ᐅᓪᓗᒥ ᑕᐃᒪᐃᓕᐅᖅᐸᒻᒪᑕ, ᐳᐃᔨᓄᓪᓗ ᓂᕐᔪᑎᓄᑦ ᐱᕕᔾᔪᐊᖑᓂᖃᖅᑐᓄᑦ ᐃᓕᖅᑯᓯᑦᑎᓐᓄᑦ.


ᓄᓇᕗᒻᒥ ᐃᓱᒫᓘᑎᖃᖅᑐᒍᑦ ᐱᖁᔭᖅᑎᒍᑦ ᐱᓕᕆᐊᑦᓴᖃᖅᑎᐅᓂᑦᑎᓐᓂᒃ - ᓄᓇᕗᒻᒥ ᐃᒪᖁᑎᖏᓐᓂ, ᓯᑯᖏᓐᓂ ᐃᒪᕕᐅᓪᓗ ᐃᖅᑲᖓᓂ, ᓯᔾᔭᖅᐸᓯᖁᑎᑦᑎᓐᓂ -- ᐅᑭᐅᖅᑕᖅᑑᑉ ᐃᒪᕕᖓᓂ ᓱᓪᓗᑯᑖᒃ ᓄᓇᕐᔪᐊᒥ ᐊᖅᑯᓵᕐᕕᐅᓂᖓ ᐃᓕᓴᕆᔭᐅᓐᓂᖅᑲᑦ ᐱᖁᔭᖅᑎᒍᑦ ᐊᐅᓚᑕᐅᙱᓪᓗᑎᒃ ᐱᔪᓐᓇᐅᑎᖃᕈᓐᓇᖅᑐᑦ ᐊᖅᑯᓵᕈᓐᓇᓂᕐᒧᑦ ᑲᓇᑕᐅᑉ ᐃᒪᖁᑎᖏᒍᑦ. ᓇᐃᓈᖅᑐᒥᒃ ᐅᖃᐅᓯᕆᓗᒍ, ᐃᓱᒪᔪᖓᓕ ᒥᐊᓕᒐᐃᑦ ᓄᓇᖓᓐᓂᕐᒥᐅᑦ ᑲᓇᑕᐅᒥᐅᓪᓗ ᐊᔾᔨᒌᑦᓴᐃᓐᓇᕐᒥᒃ ᐱᔾᔪᑎᖃᕐᓂᖏᓐᓂᒃ ᐃᓱᒫᓗᓐᓇᕐᓂᖓᓂᒃ ᐊᐅᓚᑕᐅᙱᓗᐊᖅᑐᒥᒃ, ᓄᓇᕐᔪᐊᒥ ᐃᒪᕕᒃᑯᑦ ᐊᑐᐃᓐᓇᖃᖅᑎᑦᓯᓂᕐᒧᑦ ᐅᑭᐅᖅᑕᖅᑑᑉ ᐃᒪᕕᖓᒍᑦ ᓱᓪᓗᑯᑖᒃᑯᑦ.


ᐅᖃᖅᑎᑦᑎᔩ, ᐊᔭᐅᖅᑐᕆᐊᖅᑕᒃᑲ ᑲᓇᑕ ᑲᑐᔾᔨᖃᑎᖃᖁᓪᓗᒋᑦ ᒥᐊᓕᒐᐃᑦ ᓄᓇᖓᓐᓂᒃ ᐊᓯᖏᓐᓂᓪᓗ ᐃᓚᒋᔭᐅᖃᑕᐅᔪᓂᒃ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ ᐊᕙᑎᓕᕆᓂᕐᒧᑦ ᓴᐳᔾᔨᔨᐅᓂᕐᒧᑦ ᐊᐅᓚᑦᓯᔨᐅᓂᕐᒧᓪᓗ ᐅᑭᐅᖅᑕᖅᑐᒥ. ᑐᙵᓱᑦᑎᑦᑎᐊᖅᑕᕋ ᒐᕙᒪᑐᖃᒃᑯᑦ ᑲᓇᑕᐅᑉ ᓯᓚᑖᓃᖔᖅᑐᓕᕆᓂᕐᒧᑦ ᒥᓂᔅᑕ ᑳᓇᓐ ᐅᖃᐅᓯᕆᓚᐅᖅᑕᖏᑦ ᐱᓇᓱᐊᕈᓯᐅᓚᐅᖅᑐᒥ ᑲᓇᑕᐅᑉ ᐅᑭᐅᖅᑕᖅᑐᒥ ᓯᓚᑖᓃᖔᖅᑐᓄᑦ ᐊᑐᐊᒐᖃᕐᓂᖏᓐᓄᑦ, ᒐᕙᒪᓕᕆᓂᒃᑯᓪᓗ ᐊᑦᓱᕉᑎᒋᓛᖅᑕᖏᑦ ᑕᖅᑭᐅᓛᖅᑐᒥ ᐅᐊᓯᖕᑕᓐᒥ ᐊᒻᒪᓗ ᐅᑭᐅᖅᑕᖅᑐᒥ ᑲᑎᒪᔨᖏᑦ ᑲᑎᒪᓕᖅᑲᑕ ᑐᕌᒻᓱ, ᓄᐊᕙᐃᒥ.

